
1.0 Pendahuluan 

Tujuan utama dari penulisan kertas kerja ini adalah menjelaskan pelbagai pendekatan dan 
pemikiran yang berkembang di Malaysia berkenaan dengan Seni bina Islam dewasa ini. 
Pembahasan ini penting bagi memahami perkembangan pelbagai pemikiran dan idea reka-bentuk 
Seni Bina moden di Malaysia secara umurn. Pembahasannya sendiri akan bahagian atas dua besar. 
Bahagian yang pertama akan berusaha membahaskan tentang pentingnya, isu dan pelbagai 
permasalahan dari penulisan Seni bina Islam di Nusantara sementara bahagian yang lain akan 
berusaha menjelaskan pelbagai jenis contoh pendekatan Seni Bina Islam Moden di Malaysia. 
Diharapkan pembahasan ini akan mampu membuka pintu bagi pembahasan yang lebih luas 
tentang perkembangan Seni bina Islam di Malaysia. 

2.0 Pentingnya, Isu dan Pelbagai Permasalahan dari Penulisan Seni bina Islam di 
Nusantara 

Bahagian ini akan berusaha menjelaskan pentingnya, isu dan pelbagai permasalahan dari 
penulisan Seni bina Islam di Nusantara. Pembahasannya terdiri dari pentingnya klasifikasi dan 
pengelompokkan dalam kajian sejarah dan teori seni bina, Isu-Isu yang seringkali menjadi asas 
dalam proses dokumentasi dan klasifikasi dalam Seni bina Islam dan permasalahan kajian serta 
Penulisan Seni Bina Islam di Nusantara. Diharapkan kajian ini dapat memberikan sebuah 
gambaran tentang pentingnya kajian ini sekaligus membuka pelbagai kajian lebih lanjut di 
Malaysia. 

2.1 Pentingnya klasifikasi dan Pengelompokkan dalam Kajian Sejarah dan Teori Seni bina 

Sebagaimana dihuraikan diatas, dokumentasi merupakan suatu ha1 yang sangat penting. 
Hal ini tidak hanya berguna bagi kajian sejarah dan teori seni bina saja namun juga sangat penting 
bagi pembangunan dan pembentukan kebudayaan dan peradaban suatu bangsa. Tanpa 
dokumentasi kita tidak akan memiliki kemasukan maklumat dan data yang cukup untuk 
menghasilkan sebuah kebijakan dengan validasi yang tinggi. 

Contoh yang paling sedahana dan jelas tentang pentingnya sebuah dokumentasi sejarah 
seni bina munghn dapat kita lihat pada proses dokumentasi yang terjadi pada Masjid Kampung 
Laut di Malaysia. Masjid yang dikatakan oleh banyak pihak sebagai masjid tertua di Malaysia 
bahkan Nusantara ini masih tetap kukuh berdiri hingga hari ini, namun tidak ada yang dapat 
secara jelas menyatakan bila dan bagaimana sebenamya latar belakang pendirian masjid ini, 
kerana tidak ada bukti tertulis tentang sejarah masjid ini. Salah satu usaha paling lengkap dalam 
pendokurnentasian masjid ini mungkin adalah apa yang dilakukan oleh Pusat Kajian Alam Bina 
Dunia Melayu (Pusat KALAM), Universiti Teknologi Malaysia. 

